መብትዎን ይወቁ
እስከ ዲሴምበር 3፣ 2025

በዚህ ሰነድ ውስጥ ያለው መረጃ የTrump አስተዳደር ከጃንዋሪ 20፣ 2021 እስከ ፌብሩዋሪ 20፣ 2025 ባለው ጊዜ ውስጥ ወደ አሜሪካ ለገቡ ስደተኞች ሁሉ ሁለተኛ ደረጃ ግምገማ እና ቃለ መጠይቅ እንዲደረግ ባስተላለፈው ትእዛዝ መሠረት፤ በአሜሪካ ውስጥ ስላሎት መብቶች ለእርስዎ ግንዛቤ ለመስጠት የታሰበ ነው። በምንም መልኩ እንደ ሕጋዊ ምክር ሊወሰድ አይገባም።

· በአሜሪካ የሚኖሩ ስደተኛ ከሆኑ፣ የአሜሪካ መንግስት በህጋዊ ሂደት እስካልሰረዘው ድረስ፣ አሁንም ያለዎት ህጋዊ መብትና ደረጃ እንዳለ ይቆያል። 
· ስደተኛ ከሆኑ፣ በማኅበረሰብዎ ውስጥም ሆነ በአሜሪካ ግዛቶች ውስጥ በነፃነት የመንቀሳቀስ መብት አለዎት፤ ይሁን እንጂ አሁን ላይ ወደ አሜሪካ ተመልሰው እንዳይገቡ ሊታገዱ ስለሚችሉ፣ ከአሜሪካ ውጭ ለጉዞ መውጣት ጥሩ ሐሳብ ላይሆን ይችላል። ለድንገተኛ ጉዳይ ከአሜሪካ መውጣት ካለብዎት ከመሄድዎ በፊት የኢሚግሬሽን ጠበቃ ማማከር ይኖርብዎታል። 
·  ለመጓዝ ከወሰኑ፣ ከመጓዞ በፊት የድንገተኛ ጉዞ ዝግጅት ዕቅድ ማውጣትን ያስቡበት። የክልል መታወቂያዎን፣ ግሪን ካርድዎን እና/ወይም የI-94/የስደተኛ የጉዞ ሰነዶችዎን ጨምሮ ማንኛውንም ማስረጃዎን ሁልጊዜ ይዘው ይንቀሳቀሱ። 
· ስለ ድጋሚ ቃለ መጠይቅ ሒደቱ ተጨማሪ መረጃ እያገኘን ስንሄድ፣ ከUSCIS የሚላኩ ይፋዊ ደብዳቤዎችን በንቃት መከታተል በጣም አስፈላጊ ነው። የሆነ ነገር ምን እንደሆነ እርግጠኛ ካልሆኑ፣ በስደት መልሶ ማቋቋሚያ ድርጅትዎ ለሚገኝ ተወካይ ወይም ለኢሚግሬሽን ጠበቃ ያጋሩት። የሕግ ጠበቃ ከሌለዎት፣ ACLU ጠበቃ እንዴት ማግኘት እንደሚችሉ የሚገልጽ መመሪያ አለው። በተጨማሪም በኢሚግሬሽን ተሟጋቾች አውታረ መረብ የሚመራውን ብሔራዊ የኢሚግሬሽን የሕግ አገልግሎቶች ማውጫ በመጎብኘት፣ በሚኖሩበት ግዛት የሚገኙ የሕግ አገልግሎት ሰጪዎችን ማግኘት ይችላሉ። 
· ንቁ ይሁኑ እና በአካባቢዎ የሚከናወኑ ነገሮችን በንቃት ይከታተሉ። 
· የፌዴራል ምርመራ ቢሮ (FBI) እና/ወይም የሀገር ውስጥ ደህንነት መሥሪያ ቤት (DHS) የኢሚግሬሽንና የጉምሩክ አስከባሪ (ICE) ወኪሎች ያለ ፍርድ ቤት ትእዛዝ ሊያነጋግሩዎት ወደ ቤትዎ ቢመጡ፤ የሚከተሉት መብቶች አሉዎት፦
· በር ያለመክፈት
· ዝም የማለት
· ለጠበቃ የመደወል
· አስተርጓሚ የመጠየቅ
· የስደተኛነት ሁኔታዎ በአሜሪካ ውስጥ ሕጋዊ የመኖሪያ ፈቃድ ይሰጥዎታል፤ እንዲሁም የአካባቢዎ ፖሊሶች እንደ ማህበረሰቡ አባል ሊያገለግሉዎት እና አስፈላጊ ሆኖ ሲገኝ ሊጠብቁዎት ዝግጁ ናቸው። የወንጀል ሰለባ ከሆኑ ወይም አደጋ ላይ ከወደቁ፣ በአስቸኳይ ወደ ፖሊስ - 911 መደወል ይኖርብዎታል።
· ሃይማኖትዎን የማራመድ ሕገ-መንግስታዊ መብት አለዎት። ወደ አምልኮ ቦታ የመሄድ፣ ስብከቶችን እና ሃይማኖታዊ ትምህርቶችን የመከታተል እና የመስማት፣ በማህበረሰብ እንቅስቃሴዎች የመሳተፍ እና በይፋ የመጸለይ መብት አለዎት።
· የፌደራል ሕጎች በብሄራዊ ማንነት፣ በዘር፣ በእምነት ወይም በዜግነት ሁኔታ ላይ ተመስርቶ መድልዎ ማድረግን ይከለክላሉ። በሥራ ቅጥር፣ በሥራ ምደባ ወይም ከሥራ በመባረር ረገድ መድልዎ ሊፈጸምብዎት አይችልም።
· ሕጉ እርስዎን ለመጠበቅ ከእርስዎ ጎን ነው።
